Posbus 2368,

Pretoria 0001;

Swaanstraat 129,

East Lynne,

Pretoria 0186;
NEDER

[TSCH HERVORMDE KERK VAN AFRIKA www.nhka.org

8 Maart 2024
Kommissie van die Algemene Kerkvergadering
Predikante

Gemeentes
Ringskribas

OMSENDSKRYWE NR 10/2024

Geagte broers en susters

CLS-SA NAVORSINGSOPNAME 2023/2024

Die CLS-SA Navorsingsopname en die Kerkspieélopnames wat in 2023 gedoen is, is 'n
omvattende navorsingsprojek waarin die NHKA en die NGK saam met die Universiteit van die
Vrystaat vennote is. Die waarde van hierdie navorsing is dat dit vir die Kerk en sy leierskap op
verskillende vlakke 'n beeld gee van patrone en tendense in die kerk en deelnemende gemeentes.
Die navorsingsprojek bestaan uit twee opnames: 'n Gemeente-opname en’n erediensbywoner-
opname.

Wie en wat is CLS-SA?

Die Church Life Survey — Southern Africa (CLS-SA) is die Suider-Afrikaanse weergawe van 'n
internasionale opname onder erediensgangers. Die opname word ondersteun deur meer as 30
jaar se navorsing.

CLS-SA stel gemeentes in Suider-Afrika in staat om 'n empiriese opname in die gemeente te doen
wat betroubare en interpreteerbare terugvoer oor die gemeente gee. Hierdie terugvoer help
gemeentes met 'n dieper begrip van hul rol en roeping binne 'n veranderende samelewing.

Die terugvoer benut navorsing van meer as 30 jaar om tekens van hoop te identifiseer,
lewenskragtigheid by beide leierskap en gemeentes te ontwikkel, en die kerk se roeping in die
gemeenskap te onderskei. In die lig van hierdie visie, word empiriese navorsing gedoen en
gemeentes ondersteun om dit te gebruik. Die data word ook op ’'n breér vlak deur kerklike
navorsers benut om tendense in die gemeentelike lewe te identifiseer.

Wat is die uitkoms van die opname?

Die opname lewer vir gemeentes ’'n volledige verslag waarin nege kernkwaliteite van die
gemeentelewe bespreek en geévalueer word. Dit handel oor 'n breé spektrum van sake, soos
lidmate se belewenis van die eredienste, hul verbintenis aan die gemeente se roeping, hul
geestelike groei en toewyding, hul deelname aan die gemeentelewe, en hul diens in die
gemeenskap. Die Suider-Afrikaanse opname het ook 'n aantal vrae wat gaan oor lidmate se
sienings van aktuele sake in die kerk en die land.

Hierdie opname kan gebruik word om groter insig in gemeentelede se houdings en sienings te
verkry, om die gemeentelewe te evalueer vir beplanning in die gemeente en die ontwikkeling van
die leierskap van die gemeente. Die verslae lewer betroubare terugvoer sodat die leierskap
ingeligte besluite oor die bediening en toekomstige rigting van die gemeente kan maak.

Uiteindelik wil die uitkomste van hierdie opname gemeentes help om te onderskei waarvoor die
gemeente geroep word. Wat is die “lewe in oorvlioed” wat God vir hierdie gemeente in die oog het?

Die doel is om gemeentes te help om hul volle potensiaal te bereik, en om gesond en lewenskragtig
te funksioneer.

Resultate van vorige opnames

Wanneer ons kyk na die uitslag van die 2018/’19-opname, is die volgende aspekte
noemenswaardig ten opsigte van die NHKA:

* Lidmate waardeer die erediens, prediking en die deelname aan die sakrament van die
Nagmaal die meeste.

* Sake waaraan lidmate reken daar indringend aandag gegee moet word, is die groei in
grootte van die gemeente en die bediening aan die jeug.

* Gawes en talente wat die belangrikste geag word, is leierskap en bestuur, asook die omgee
vir mense en die gemeenskap van gelowiges.

Die verslag wys uit 80% van lidmate steun die ontwikkeling van nuwe inisiatiewe om die bediening
in gemeentes in terme van 'n duidelike visie te ondersteun. Die verslag wys ook uit dat 70% van
lidmate gereed is vir nuwe inisiatiewe om die Kerk te laat groei en die bediening in terme van
lidmate se gawes te laat ontwikkel.

Dit is belangrike inligting waarmee daar in gemeentes en in die Kerk die afgelope paar jaar op
breér vlak gewerk kon word, en die 2024-opname kan vordering en nuwe tendense aantoon.

Hoe werk die opname in die gemeente?

Die opname word tydens al die eredienste op 'n spesifieke Sondag in die gemeente gedoen. Almal
15 jaar en ouer vul die vraelys in. Dit neem ongeveer 15 tot 20 minute om in te vul. Daarna word
dit versend na Karen Breedt by die Sinodale Dienssentrum.

Wat kos dit?

Die gemeente bestel slegs die vorms volgens die onderstaande kategorieé (aantal
erediensgangers 15 jaar en ouer: 150/300/450/600 vraelyste).

Die Kommissie van die Algemene Kerkvergadering (AKV) het die deelname aan die navorsing
goedgekeur, en ondersteun ook die deelname van ’'n steekproef onder 35 gemeentes. Die
gemeentes wat aan hierdie steekproef deelneem, word versoek om in die lig van die feit dat die
koste deur die Kommissie van die AKV gedra word, erns te maak met die navorsing.

Gemeentes wat nie geselekteer is nie, kan egter ook deelneem aan die opname, en die koste
daarvan sal ook deur die Kommissie van die AKV gedra word.

Ringskommissies kan ook besluit om as ring aan die opname deel te neem sodat die ring saam
kan beplan aan toekomstige bediening vir die gebied. Dit kan vir 'n ring of gemeentes in dieselfde
dorp of stad van groot waarde wees om so 'n geheelbeeld te kry met die oog op volhoubare
bediening in daardie gebied. Ook in hierdie geval sal die koste deur die Kommissie van die AKV
gedra word.

Hoe word u deel hiervan?
Die 36 geselekteerde gemeentes (sien lys hieronder) asook diegene wat uit eie keuse aan die

opname wil deelneem, kontak vir Karen Breedt. Stuur’n e-pos na karen@nhk.co.za of skakel haar
by 012 322 8885.

Wat kry elke gemeente?

* Die gemeente se eie unieke verslag van die opname. Die resultate gee 'n verduideliking en
evaluering van die gemeente se nege kernkwaliteite. Dit sluit aanlyn toegang in.

* 'n Stel PowerPoint-skyfies (in Afrikaans) wat die gemeente stap vir stap deur 'n proses van
kommunikasie en beplanning neem.

* 'n Volledige werkboek wat die gemeenteprofiel verduidelik en ook stap-vir-stap-riglyne gee
om die proses in die gemeente te fasiliteer.

* 'n Handboek wat die kernkwaliteite bespreek en ook toegang tot die nasionale resultate van
CLS-SA 2018 se resultate gee.

* Die Denominational Church Life Profile is in sekere gevalle ook vir leiers van denominasies
beskikbaar.

Geselekteerde gemeentes
Die onderstaande is 'n lys van gemeentes wat op 'n wetenskaplike wyse ewekansig geselekteer

is om in 2024 aan die opname deel te neem, ten einde seker te maak dat 'n objektiewe beeld van
lidmate se siening en belewing van die Kerk verkry word:

Alberton Ermelo Piet Retief Steelpoort
Bellville Hazyview Primrose-Oos Vaalharts
Bothaville Heidelberg Randfontein Midpark | Vryburg
Breyten Middelburg Reitz Waterberg
Chrissiesmeer Nigel Riebeeckstad Waterval Boven
Coligny Nkana (Zambié&) Rust der Winter Zuurfontein
Delmas Otjiwarongo Sabie

Drie Riviere Outenigua Silverton

Ebenhaézer Parys Springs-Noord

Eikenhof Philadelphia Springs-0os

Die proses moet asseblief afgehandel wees teen 31 Augustus 2024.

Vir enige verdere navrae kan ds Frikkie van Wyk by 083 625 6788 of gfvanwyk@nhk.co.za, of dr
Johan Bester by 082 455 1636 of JohanSGB@nhk.co.za, gekontak word.

Vriendelike groete

Ds GF van Wyk Namens Dr FJ Labuschagne
NCLS-Kerkspieélnavorsing Hoof: Sentrum vir Gemeentelike Bediening
083 625 6788 012 322 8885 x3101

